Анама

Аяулы анам, жан анам,

Мейіріміңнен нәр алам.

Қуанышым бақытым,

Болшы әркез сен маған.

Асыл анам, ақ мамам,

Өзіңмен әркез мақтанам.

Аман болсаң анашым,

Асқан бақыт жоқ маған.

Хадия ҚАНАПИЯНОВА,

5 «а» сынып оқушысы.

Достық жайлы ой.

«Досы көпті жау алмайды,

ақылы көпті дау алмайды»

    Достық дегенді мен өзім былай ойлаймын... 

    Дос болған соң адал болу керек. Адалдығы оның балалық шағынан бастап, есейгенге дейінгі аралықта бірге болғанда да, достығы үзілмесе, сол адал достық деп есептеледі. Қиындықта да, қуанышта да бірге ортақтасып, бірге бөлсе, бірге жүрсе, ол адалдық.

      Менің сыныбымда да, достарым бар. Олар Диляра мен Гүлназ, олармен бірінші сыныптан бастап доспыз. Оқу кезінде де, демалыста да, бірге жүреміз, ойнаймыз, кітап оқимыз. Сабақ кезінде қажет болса. Бір-бірімізге көмектесеміз. Осылайша достығымыз үзілмесе, ол жақсы болады деп ойлаймын. Сыныпта бізден де басқа бір-бірімен дос балалар бар. Қазірден бастап, достықты қадірлей білсек, ол адалдықты, достықты бекіте түседі деп айта аламын. Сондықтан мектеп қабырғасындағы достықты қадірлей, құрметтей біліп, достарымыз көбейсін демекпіз!

Айдана АЛПЫСОВА,

5 «а» сынып оқушысы

Ұлы жеңіс жемісі – тыныштық заман

    1941 жылдың жаз айында басталған Ұлы Отан соғысы кеңес дәуірінің көптеген елдері қатарында біздің Қазақстанға да үлкен  қиыншық кезеңді бастан кешірді. Ата-анасының бауырынан буыны қатпастан қаншама жастарымыз, елдің тірегі, жанұясының сүйеніші болған әкелер, тіпті нәзік жандар -әсем қыздарымыз да ойланбай Отан үшін деп соғысқа аттанды. Біз соғысты көрмедік, сол соғыста болмадық, бірақ оны біз соғысқа қатысқан, соғыс жылында тылда өмір сүрген ата-әжелеріміздің әңгімелерінен тыңдап, қала берсе көркем фильмдерден көреміз. Мен жасымдағы құрбыларым соғыс туралы тек кітаптан ғана оқып біледі. Мүмкін біз жанымызбен түсіне алмайтын шығармыз. Жылда Орталық алаңда Жеңіс күніне арналған мерекелік шарада 

көкірегі толған майдангерлерді көргенде, нағыз қас батырларды көргендей боламын. Меніңше нағыз елі үшін жанын берген жандар – майдангерлер. Оларға құрмет көрсету, батырлығын мадақтау , өмірлік үлгі етуге міндеттіміз. Менің ұққаным осы. 

Ағайша Бердалиева,

5 «а» сынып оқушысы.

